
ҚАРҚАРАЛЫ ТАУЛАРЫНЫҢ ФЛОРАСЫН АРЕАЛОГИЯЛЫҚ ТАЛДАУ  

(ОРТАЛЫҚ ҚАЗАҚСТАН) 

Аманжолов А.И., Ишмуратова М.Ю., Мырзабаев А.Б., Голованов Д.Л. 

 

Жұмыста Қарқаралы (Орталық Қазақстан) тауларының флорасы ареалдарының типтерін 

зерттеу қорытындылары ұсынылды. Полигондардың 16 түрі анықталды, олардың ішінде 

палеоарктикалық, холарктикалық және Еуро-Сібір полигондарының түрлері көп. 11 эндемиканың өсуі 

анықталды. Зерттеулер өсімдіктердің эндемикалық, сирек кездесетін және жойылып кету қаупі бар 

түрлерінің жай-күйін бақылау қажеттілігін көрсетеді. 

Түйінді сөздер: флора, таралу аймағының типі, эндемик, Қарқаралы таулары, Орталық 

Қазақстан  
 

ӘОЖ 582.271 
 

КЕГЕН ЖӘНЕ РАЙЫМБЕК АУДАНЫ ӨЗЕНДЕРІНІҢ ХАРА БАЛДЫРЛАРЫ 
1Джумаханова Г.Б., 2Саметова Э.С., 2Нурашов С.Б., 2Джиенбеков А.К. 

1Әл-Фараби атындағы ҚазҰУ Алматы, Қазақстан 
2Ботаника және Фитоинтродукция институты Алматы, Қазақстан 

Gauhar0109@gmail.com 
 

Еліміз ішкі және мемлекет аралық су айдындарына бай елдер қатарына 

жатады, дегенмен осы су айдындарының көпшілігінің альгофлорасындағы хара 

балдырларының қазіргі жай-күйіне зерттеу жұмыстары толық жүргізілмегендігі 

белгілі. Ал мақалаға зерттеу нысандары ретінде алынып отырған Кеген және 

Райымбек ауданы алынған сынамаларына зерттеу жұмыстары жүргізіліп, 

анықталған балдырлар түрлері заманауи систематикалық жүйеге келтірілді. 

Зерттелуші өзендерден анықталған балдырлардың көпшілігі әртүрлі су 

айдындарында кеңінен таралған космополитті түрлер болып саналады. Зерттеу 

нәтижесінде хара балдырларының 1-бөлімге, 1-класқа, 1-қатарға, 1- тұқымдасқа 

және 1 туысқа жататын 5 түрі анықталды. Олардың кейбіреулері ну өсімдік 

қабатын құрып өседі. 

Кілттік сөздер: Хара балдырлар, альгология, гидроботаника, систематика, 

алуантүрлілік. 
 

Кіріспе. Хара балдырлары - балдырлар мен жоғары сатылы өсімдіктердің 

белгілерін біріктіретін ежелгі өсімдіктердің бір кездегі кең тобы. Егер біз осы топ 

өкілдерінің құрылымын талдауға үстірт қарайтын болсақ, онда оларды жоғары сатылы 

өсімдіктермен шатастыруға болады. Хара балдырлары кейде жоғары сатылы су 

өсімдіктерімен қоса тіршілік етсе, кейбіреулері жеке хара балдырларынан тұратын ну 

өсімдік қабатын түзіп өседі 

Қазақстан, оның ішінде Алматы облысы суларындағы хара балдырлары туралы 

мәліметтерді өткен ғасырдың 70-90 жылдары зерттеу жүргізген гидроботаник 

мамандар: К.В. Доброхотова, В.А. Костин, Р.Ш. Шоякубов [1-3] еңбектерінен 

кездестіруге болады. Хара балдырларының жалпы түрлік құрамы туралы деректер 

С.Б. Нурашов, Э.С. Саметова жұмыстарында жариялаған [4-7]. Алайда әлі де 

зерттелмеген өзендер, көлдер көптеп кездеседі. Мақалада баяндалған харафитті 

балдырлар түрлері Алматы облысы Кеген ауданындағы Шарын, Мыңжылқы, Сартасу, 

Кеген, Қарқара өзендерінен және Райымбек ауданындағы Нарынқол, Текес, Үлкен 

Қақпақ өзендерінен жинақталды.  

Шарын өзені – Іле өзенінің сол жақ саласы болып табылады, Кеген және Ұйғыр 

ауданы арқылы ағып өтеді. Шарын өзенінің ұзындығы 427 шақырымды құрайды. 

Өзеннің ені 10 – 12 м, тереңдігі 1 - 1,5 м жоғарғы ағысында Шалкудысу өзені ретінде 

белгілі, ортасында – Кеген. Кегеннің солтүстікке бұрылуынан бастап бұл су артериясы 

Шарын деп аталады.     

Қарқара өзені – Күнгей Алатау мұздықтарынан бастау алады. Шарын өзенінің сол 

саласы. Қырғызстан мен Қазақстан (Кеген ауданы) бойынша ағады. Өзен ұзындығы 

113 км – ді құрайды. Мыңжылқы және Сартасу өзендері – Қарқара өзенінің оң 

салалары.     

Текес-Қазақстандағы (Райымбек ауданы) және ҚХР-дағы (Шыңжаң-Ұйғыр 

автономиялық ауданы) өзен. Ұзындығы 438 км. Ол Теріскей Алатау жотасының 

солтүстік макро беткейінен бастау алады, содан кейін шығысқа қарай ағып, ҚХР 

аумағына өтеді. Бұл өзен көптеген және өте көп ағынды өзендерді қабылдайды. 

Олардың ішіндегі ең ірілері: Орта Қақпақ, Үлкен Қақпақ және Байынқол [8]. 

Материал және зерттеу әдістері. Экспедиция жұмысы кезінде 38 альгологиялық 

сынама жиналып, формалиннің 4%-дық ерітіндісі мен 96%-дық спиртте 

фиксацияланды. Материал жинау орнында географиялық су айдындарының GPS 

координаталық нүктелері, судың pH- концентрациясы әмбебап индикаторлы қағазбен 

анықталды, судың температурасы термометрмен өлшеніп журналға жазылды, судың 

тұнықтылығы да әмбебап Secchi дискісімен өлшенді. Балдырлар түрлерін анықтауда 

«МБС-9» бинокуляры және MicroOptix жарық микроскоптары қолданылды.  Барлық 

балдырлар түрлерінің өлшемдері микроскоптық окуляр-микрометр көмегімен 

өлшеніп, «MAXA35100U» және «Motic BА-400» заманауи микроскоптарымен суретке 

түсірілді. Балдырлардың түрлік құрамын анықтауда альгологиялық және 

гидроботаникалық әдістер мен халықаралық анықтауыш әдебиет көздері 

пайдаланылды [9,10,11], ал анықталған балдырларды заманауй систематикалық жүйеге 

келтіруде «Algaebase (Guiry and Guiry, 2018)» базасы қолданылды және ы 

балдырлардың кездесу жиілігін анықтауда 5 баллдық шкала қолданылды [12].  

Зерттеу нәтижелері және оларды талқылау. Зерттеуге алынған 8 нысанның барлық 

аймақтарынан жинақталған 38 балдырлар сынамаларына зертханалық сараптау 

жұмыстары толықтай аяқталып, зерттеу нәтижесінде Кеген ауданындағы Шарын 

өзенінен жинақталған 2 сынаманы зерттей келе бұл өзеннен хара балдырлардың 2 түрі 

- Chara vulgaris Linnaeus және Chara globularis Thuiller анықталды. Мыңжылқы, 

Сартасу, Кеген, Қарқара өзендерінен Chara vulgaris Linnaeus түрі анықталды. Ал 

Райымбек ауданындағы Нарынқол өзенінен жинақталған 2 сынаманы зерттей келе бұл 

өзеннен хара балдырлар ішінен 2 түр, Chara vulgaris Linnaeus, Chara contraria var. 

schaffneri (A.Braun) Raam түрлері анықталды. Текес өзенінен жинақталған 5 сынаманы 

зерттей келе хара балдырларының 2 түрі Chara vulgaris Linnaeus және Chara contraria 

A. Braun ex Kützing анықталды. Ал Үлкен Қақпақ өзенінен алынған 2 сынаманы зерттей 

келе мұнда хара балдырларының 2 түрі: Chara fragifera Durieu de Maisonneuve, Chara 

globularis Thuiller кездесті. Табылған хара балдырлары зерттелінген өзендер үшін 

алғаш рет белгіленіп отыр. 

Қорытынды. Зерттеу жұмысын қорыта келгенде Кеген ауданы мен Райымбек 

ауданы өзендерінен жинақталған 38 сынамадан жалпы саны 5 хара балдырлары түрлері 

анықталды. Нақтылай айта кеткенде Кеген ауданынан Chara vulgaris Linnaeus және  

Chara globularis Thuiller түрлері. Райымбек ауданынан Chara vulgaris Linnaeus, Chara 

contraria var. schaffneri (A.Braun) Raam және Chara fragifera Durieu de Maisonneuve, 

Chara contraria A.Braun ex Kützing, Chara globularis Thuiller түрлері анықталды. 

Анықталған 5 хара балдырлар түрлерінің кездесу жиілігі өте жоғары 5 баллдық 

шкаланы көрсетеді.  

Мақала «Ресурстық әлеуетті тиімді басқарудың ғылыми негізі ретінде Алматы 

облысының флорасы мен өсімдік ресурстарының қазіргі экологиялық жағдайын 

кадастрлық бағалау» атты BR10264557 жоба бойынша орындалды. 

This paper presents the data obtained as a result of the analysis of higher aquatic and 

coastal-aquatic plants of Lake Balkhash, wetland territory and Lake Ushkol of Almaty region. 

Study of higher aquatic and semi - aquatic plants is relevant in our time, since the prospects 

for their use are increasing every year. This type of vegetation is a habitat for organisms in 

water basins, a source of nutrients and oxygen. In addition, they are important in the course 

of many bioecological processes in the aquatic and coastal environment of the ecosystem. 

Most aquatic plants are biological indicators of eutrophication processes in water bodies. 

In the flora of Lake Balkhash, wetland territory and Ushkol lakes, 230 genera, 451 

species, 61 families were identified. 

Key words: aquatic plants, semi - aquatic plants, plant biodiversity, Lake Balkhash, 

Ushkol lake, wetland territory. 

